
Shteti i faraonéve, Egjipti, ka réndési té vecanté pér arsye se
éshté vendi ku jané zbuluar dokumentacionet dhe tekstet e shkruara
mé té vjetra né historiné botérore. Sidomos né kété shtet, pas
Mesopotamisé, jané gjetur tekstet mé té vjetra pér historiné e fesé.
Réndési té vecanté pér muslimanét kané marrédhéniet e faraonéve |
me rrethet ku kané jetuar pejgamberét si Jusufi (XIV para e.s.) dhe |
Musai, emrat e té ciléve pérmenden né Kur'an. Egjipti, pér shkak té
piramidave, zotave né formé té kafshéve dhe té piktografive nga = »
ana e Greqisé se Vjetér éshté pranuar si shtet i mistereve. Vetém se shkrlmtaret Si Herodotl Jo-
sephusi, Porphiriusi, Piodori, né té shumtén e rasteve, kur kané béré krahasimin e zotave té tyre
me té Egjiptit, kané béré konstatime té gabuara. Egjipti shekuj me radhé ka gené vend i
panjohur dhe vend i mrekullive. Napoleoni, gjaté udhétimit pér né Egjipt mé 1799, né Rosette ka
hasur né njé mbishkrim me tre lloje shkrimesh. Kuptimi i vérteté i kétij mbishkrimi u dha nga ana
e frangezit J.F. Champollion, né vitin 1822 dhe me té u zbérthye shkrimi hieroglif. Pas késaj,
dituria joné pér egjiptasit e vjetér u rrit pérnjéheré dhe lindi shkenca pér Egjiptin e Vjetér. Sot né
shumé universitete peréndimore ekzistojné drejtime gqé& merren me hulumtimin dhe studimin e
késaj fushe.

Fiset nomade gé kané jetuar pérgjaté Nilit, né Egjiptin e Vjetér, gqé nga periudha e Neolitit
(5000-4000 vijeté para e.s.) kané jetuar si té vendosur. Si rezultat i zhvillimit té shogérisé fiset
themeluan gytet-shtetet dhe prefekturat e tyre. Né periudha t&€ ndryshme historike né krahinén e
Eqgjiptit t&¢ Epérm dhe té Poshtém (rajoni Delta) u krijuan mbretéri dhe prefekturat u bashkuan me
mbretérité. Mbretérit Nehen, me dominimin mbi shtetet e tjera mundésuan bashkimin kulturor
dhe politik té Egjiptit. Ky zhvillim e lehtésoi kalimin né historiné e shkruar. Kah vitet 3100 para
e.s. mbreti Menes bashkoi Egjiptin e Epérm dhe té Poshtém. Pér pasojé u themelua njé
kryeqytet i ri me emrin Menfis.

Ndértimi i grupit té paré té piramidave té gurit, Eshté realizuar né kohén e faraonit té& dyté
Coser, té brezit 3. (2686-1613 para e.s.). Kurse ndértimi i piramidave madhéshtore té Keopsit,
Kefrenit dhe Mikerinosit i takon periudhés té brezit 4. (2613-1494 para e.s.). Egjipti, njéri nga 2-3
shtetet mé té zhvilluara té botés sé vjetér, sé pari u shkatérrua nga sulmi i asirianéve e mé voné,
né shek. VI para e.s., nga sulmi i persianéve. Né vitin 332 para e.s. Leka (Aleksandri) i Madh,
hyn né Egjipt dhe e fillon periudhén e sundimit t&¢ Maqgedonisé. Egjipti, i shpétuar nga sundimet e
jashtme kohé pas kohe, deri né ardhjen e muslimanéve ka mbetur nén sundimin e romakéve.



1. Literatura fetare

Rrénjét e shkrimit hieroglif fillojné me zhvillimin e piktografisé€, duke filluar qé para viteve
3100 para e.s. Supozohet se ky shkrim éshté zhvilluar dhe frymézuar nga piktografia e
sumeréve. Vetém se éshté zhvilluar né forma té ndryshme: né Mesopotami ka marré formén e
njé stili té shkrimit me kunja, kurse né Egjipt jané béré simbole figurative. Mé& dukshém éshté
zhvilluar né vitet 1686-2613 dhe éshté pérdorur deri né pérhapjen e krishterimit né shek Il dhe I
té erés soné. Mbishkrimi hieroglif i fundit i njohur daton prej vitit 394 té e.s.

Prej zbérthimit té hieroglifeve e deri mé sot jané béré gérmime té shumta. Tekste me peshé
jané gjetur né piramida, né gurét e varrezave, né muret e tempujve, né sénduge dhe né
papiruse. Me réndési éshté gé té pérmendet emri i Librit t& urtésive, i cili krahas tregimeve, vjer-
shave dhe pérrallave, pérmban edhe parime etike. Gjithashtu jané gjetur tekste gé pérshkruajné
jetén e té vdekurve né varre, dhe tekste té vendosura apo té shkruara népér varre, me géllim gé
té vdekurve t'u japin njohuri pér botén tjetér. Né kéto tekste mésohet se si i vdekuri mund té
fitoj& mirégenien né jetén e re dhe se si zoti Oziris do té ringjallet pérséri. Tekstet piramidale, té
shkruara né muret e piramidave, dhe “Tekstet e arkivoleve”, té shkruara né skajet e arkivolit, i
paraprijné dhe jané shkallét e para té librit t& njohur me emrin “Libri i t&€ vdekurve”. Né kéto libra
té vdekurit mésohen se si ta mbrojné veten prej gjarpérinjve dhe prej viganéve (kucedrave). Pér
kéte, né ato libra vend té réndésishém zéné fjalét dhe formulat magjike. Sidomos gjykimi i
njerézve éshté paragqitur me vizatime. Ky libér &shté mé i vjetér né boté.

2. Koncepti pér gjithésiné

Egjiptasit e vjetér, pér dallim nga shumé popuj té tjeré, botén e konceptojné mashkull, kurse
giellin femér. Pér krijimin e botés né tekstet piramidale thuhet: “Kur nuk ekzistonin njerézit dhe zotat,
kur nuk ekzistonte vdekja, né ogeanin e pérhershém kaotik u krijuan toka dhe uji“. Ndérkaq pér daljen
né shesh té zotit Diell dhe té krijesave tjera, ka mitologji t& panumérta. Megjithaté, egjiptasit giellin e
shohin si ogean. Kurse dielli, héna dhe yjet me anije shétisin népér kété ogean. Dielli né mbrémje
kalon népér njé lumé té errésirés néntokésore dhe né ¢cdo méngjes pérséri paragitet nga lindja.

Ata kané punime edhe né lidhje me kalendarin. Njé kalendar qé éshté gjetur péraférsisht éshté
rreth vitit 3000 para e.s. Ky kalendar ka filluar me paraqitjen e yllit Sirius. Viti né té éshté llogaritur si
365 ditésh.

3. Hyjnité dhe fugité mbinatyrore

Yjet dhe fuqité natyrore, bota e gjallesave dhe e té vdekurve, qé né kohét mé té hershme
shiheshin si sundues té fatit. Konservatorizmi ishte njé specifiké e egjiptianéve. Format mé té
vjetéra té kultit, si animizmi dhe spiritualizmi kané jetuar njé kohé té gjaté né kéto troje. Kultet e
vjetra té kafshéve nuk jané zhdukur, por, ato u jané bashkangjitur zotave té personifikuar. Zotat i
kané vizatuar me trup njeriu dhe me koké kafshe. Izis éshté vizatuar me briré lope, Horus me
koké skifteri, kurse zoti i té vdekurve Anubis me koké cakalli. Kjo njé kohé té gjaté i ka habitur té
huajt. Sfenku (Sfinksi) Giza, njézet metra i larté, éshté gdhendur né njé gur t& madh me trup kaf-
she dhe me fytyré njeriu.

Né klasifikimin e llojeve té kafshéve gé llogariten té shenjta, ndikim mé té madh kané kultet
lokale. Pér shembull, pérreth Nilit menjéheré shihen zotat krokodilg, pérreth shkretétirés shihen
zotat luané. Megjithaté, te egjiptasit nuk haset né totemizém, gjegjésisht besimi né konsiderimin
e njeriut ose té klanit identik me njé lloj té& posacém té kafshéve. Kau, lopa, macja, gjarpéri dhe
krokodili, té cilat adhurohen, konceptohen si zota té trupézuar. Bota e zotave té Egjiptit nuk
dallon shumé nga ajo e babilonasve. Krahas réndésisé gé kishin lumi Nil, héna dhe yjet nuk jané
llogaritur pér zota.

Réndésia e hyjnisé Diell ka gené e madhe. Shpesh haset né emrin dhe format e tij. Ai ka
gené né gendér té fesé egjitiane. Emri mé i vjetér dhe mé i pérhapur pér hyjniné diell éshté Ra.



Né kohén e fisit 5. (2500 para e.s.) éshté adhuruar si zoti mé i larté. Kurse me voné né teolo-
gjiné Helyopolis ,Ra“, éshté pranuar si gjyshi i hyjnive dhe ,sundimtar hyjnor“ i ritrupézuar né
cdo faraon. Mitologji té ndryshme tregojné se Ra, zoti i Diellit, me anijen e dités udhéton népér
ogeanin giellor dhe né mbrémje duke hypur né anijen e natés, shkon népér ogeanin e madh
néntokésor drejt lindjes, gjegjésisht drejt vendit ku lind dielli. Gjaté késaj kohe, té& vdekurit e pér-
shéndesin Até me kéngé fetare dhe me lévdata. Qyteti Helyopolis, gé gjendet afér Kairos, ishte
vendi mé i madh i kultit Ra. Lutjet atij i béheshin né njé kodriné, né néngiell. Insekti i ngordhur i
vizatuar né shumé guréz té vulosur dhe né shumé nuska, nuk ishte vetém simboli i vdekjes dhe i
rilindjes, por né té njéjtén kohé ishte edhe simboli i Ra-sé&, zotit té Diellit, por né kété trajté hasej
mé rrallé. Shumé zota, gé né fillim ishin zota lokalg, gjaté kohés jané bashkuar né zotin Ra.
Mbreti zot Horus ishte njéri nga kéta. Ishte béré zot i mrekullueshém i shtetit té ri. Gjithashtu
edhe Amoni, zoti lokal i gytetit Teben, pasi gé Tebeni u bé kryegytet, u bashkua me ,Ra“-né dhe
késhtu me emrin ,Amon-Re" njé mijé vjet me radhé&, u bé njé zot i njohur i Perandorisé sé Re.

Kryemurgu i kultit Amon-Re ishte personaliteti mé i larté i shtetit, menjéheré pas faraonit.
Kurse tempulli, ishte i pasur dhe ploté me pre lufte. Murgjit Amon-Re ishin ndikuesit mé té
médhen;j politiké. Mbeturinat e kétij kulti té vjetér té diellit, gé ka réndési té vecanté né aspektin e
historisé sé artit, sot gjenden né fshatin Karnak.

Krahas zotave té diellit vend té réndésishém z& edhe zoti krijues Ptah, i cili ekziston gé né
periudhén mé té vjetér. Ptahu adhurohej dhe respektohej né kryeqgytetin e vjetér, Menfis. Ai ishte
zoti i vetém i vizatuar gjithmoné né formé té njeriut. Sidomos ishte mbrojtési i artistéve. Mé voné u
bashkua me Ozirisin dhe Sokarin, zot i varrit dhe i té vdekurve, pérplot me mistere. Gruaja e tij
ishte Zehmet, hyjneshé e luftés me koké luani. Ajo njerézve u conte sémundje ngjitése. Disa heré
éshté llogaritur e njéjté me Ptahin. Ndérkaq vendi kryesor i mézatit té shenjté Apis ishte Memfisi.
Kulti i tij, deri voné éshté pérhapur me forcé dhe ka vazhduar té ekzistojé. Kurse né disa raste
adhurohej me emrin Serapis. Deri mé sot jané gjetur shumé kufoma té balsamosura mézetérish té
zinj.

Né mesin e hyjneshave vend té réndésishém zé edhe lIzisi. Ajo, duke e rritur autoritetin e saj
né periudhén e fundit té fesé sé Egjiptit, zuri pozitén mé té larté né botén e zotave. Sidomos kulti
e saj, né kohén e perandorit Kaligula, u pérhap né téré Perandoriné Romake, sa gé né Pompei
éshté gjetur njé tempull i lzisit. Izisi, sikur gé éshté paré né formén e Marisé, ajo éshté vizatuar
edhe me njé fémi né kraharor, si mbikqyrése e Horusit, djalé i saj. Ajo, si néné e méshirshme
éshté pélgyer shumé. Né shikim té paré bie né sy lidhja e afért e saj me kultin e Marias né
Krishterim. Gjithashtu edhe burri i saj Ozirisi ka njé vend té réndésishém. Sipas mitologjisé pér
té, Ozirisi mashtrohet nga véllai i tij Set-hi dhe mbyllet né njé sénduk dhe mbytet. Trupi i tij, i
hedhur bashké me séndukun né lumin Nil, lundron Biblosit né Siri. Sipas njé lajmi tjetér, trupi i tij
éshté copétuar dhe éshté shpérndaré né té gjitha shtetet. Vetém se gruaja e tij lzisi, até e kér-
kon me njé britmé vdekjeje. Si pérfundim, syri i djalit té tij, Horusit, té cilin Horusi e ka humbur né
lufté me Sethin, i jepet si ila¢ Ozirisit dhe ai ngjallet. Pas késaj Ozirisi béhet sundimtar i botés
néntokésore. Ndérkaq Horusi, llogaritet sundimtar i botés dhe paraardhés i té gjithé faraonéve,
gjegjésisht faraonét llogariten inkarnim i tij ose forma trupore e tij.

Vdekja e Ouzirisit, né periudhén e vjetér ka patur kuptimin e vdekjes dhe ringjalljes sé
natyrés, ripértérirjes sé natyrés, qé né Mesopotami i ngjan Temmuzit, né Siri Attisit dhe Adonisit.
Ozirisi shihet né karakterin e zotit t&€ biméve. Edhe né feté mistere greke ka luajtur rol té rén-
désishém. Né Egjiptin e vjetér éshté lartésuar né mesin e shumé kulteve dhe zotave dhe késhtu
éshté béré zot kombétar i Egjiptit. Sa gé& kulti i tij, népérmjet tregtaréve dhe grupacioneve
egjiptiane éshté pérhapur né téré Mesdheun, ka arritur deri né vendet e Danubit.

Né mesin e zotave té Egjiptit té€ Vjetér, vend té réndésishém zé edhe Hatori, hyjnesha e
lopés. Pikturat e saj i simbolizon pamja e diellit mes dy briréve té lopés. Llogaritet hyjneshé e
grave dhe e dashurisé sé liré. Hyjnesha Basted vizatohet me koké té maces dhe me trup gruaje.
Ajo ishte hyjneshé e défrimit. Adhurohej me muziké dhe vallézim. Macja, pér shkak se Bastedi
paragitej né formé té saj, pér egjiptianét llogaritej kafshé e shenjté dhe ishte varrosur e
balsamosur. Kurse Mut, me koké luani, né Teben né fillim ishte hyjneshé e diellit dhe e qiellit,
pastaj u bé hyjneshé e luftés.



4. Amonefisi dhe iniciativa pér reforma

Njé shekull e gjysém para profetit Musa, péraférsisht né kohén kur profeti Jusuf ka gené né
Eqjipt, nga fisi 18, mbreti i ri Amonefisi IV (1377-1358) doli né shesh si reformator fetar. | ndaloi
té gjithé zotat e Egjiptit dhe né vend té tyre vendosi pamjen e diellit té quajtur Aton, qé éshté njé
dhe i gjallé né qgiell. Puna e tij ishte njé lloj monoteizmi, gjegjésisht ishte besim né njé zot. Edhe
veten e mbiquajti me titullin Eknaton (Atonit i pélgeu). Por, pas reagimit té murgjéve Amon
kryesiné e shtetit e barti prej Tebeni né gytetin Tell el-Amarna, né Egjiptin e Mesém. Gradualisht
figurat njerézore me koka kafshésh dhe emrat e tjeré té zotave u zhdukén. Edhe emri Oziris
ishte fshiré né tempuj t& ndryshém. Né ceremoni lexoheshin kéngé fetare pér diellin, t& shkruara
nga Eknatoni si poet. Kurse pér vdekjen dhe drejtésiné e zotit, Eknatoni nuk ka béré ndonjé
shpjegim. Vetém se, murgjit lévizjen reformatore té Eknatonit, e shihnin si herezi dhe humbjen e
disa tokave né Azi e komentonin si dénim i zotave té nervozuar me té.

Djali i tif Tutanhamuni, i cili vjen né pushtet pas vdekjes sé Eknatonit, nuk e vazhdoi rrugén e
babait té tij, por, u kthye né kryegytetin e vjetér, né Teben. Zotin Amon-Ra pérséri e vendosi né
vendin e méparshém. Pas késaj Amon-Ra ishte mé i madh, kurse zotat e tjeré ishin ndihmés
hyjnoré. Trupi i Tutanhamunit, i cili ka vdekur né moshé té re, nga murgjit falénderues éshté
vendosur né njé sénduk prej ari dhe éshté varrosur ploté me perla.

5. Jusufi/Josefi

Jusufi (shek. 14 para e.s.) ka lindur né Harran dhe éshté biri i Jakubit/Jakobit dhe gruas sé
tij Rahelit. Néna e tij ka vdekur né rrugé pér né Palesting, gjaté lindjes sé Benjaminit. Babai i
Jusufit mé tepér interesohej pér té se sa pér djemté e tjeré, pasi gé Jusufi ishte djali mé i vogél i
familjes dhe jetim. Ka mundési gé edhe Is’haku té ishte interesuar pak mé tepér pér té. Kétu ka
ndikim edhe simpatia ndaj tij. Vetém se kjo u bé shkak pér armigésiné dhe xheloziné e
véllezérve té tij. Véllezérit filluan té béjné plane pér té shpétuar prej tij. Edhe pse né fillim men-
donin ta mbytnin, mé voné zgjodhén rrugén e shpétimit duke e hedhur né pus. Kurse babait té
tyre i thané se e ka ngréné ujku.’ Até e gjetén karvanierét e Medjenit dhe e dérguan né Egjipt.
Atje ia shitén si skllav Potifarit, njérit nga punétorét e faraonit. Edhe pse Jusufi zotérisé té tij i
shérbente me drejtési, ai pérséri u spiunua dhe u fajésua me tradhéti. U burgos. Por, me té ko-
mentuarit e drejté té éndrrés sé faraonit doli nga burgu. Késhtu e fitoi besimin e faraonit dhe u
bé mbrojtési i depos sé ushgimit.

Ai me véllezérit e tij u takua atéheré kur ata, pér shkak té krizés pér ushqgim, kané shkuar né
Eqjipt pér té marré gruré. Dhe késhtu, népérmjet késaj Jusufit iu mundésua gé babain dhe téré
familjen e tij ta marré né Egjipt dhe té vendosen atje. Né kété ményré filloi jeta e Bijve té lzraelit
né Egjipt.? Jusufi vdig né moshén 110 vjecare. Ai u varros i balsamosur sipas tradités egjiptia-
ne.®> Ka mundési gé ardhja e Jusufit né Egjipt té rastis né kohén e Amonefisit IV. Né tyrbené e
njé njeriu me emrin Tutu, e zbuluar né Tell el-Amarna, shkruan se ai éshté kryeshérbyesi i
mbretit, ndjekés i punéve té zotuara, kontrollues i depove dhe se rrjedh nga fisi semit.* Kéto
njohuri i pasqgyrojné té gjitha specifikat dhe detyrat e Jusufit. Dallimi né emér dhe ndryshimi i
emrit mund té jeté nga gjuha egjiptiane. P&r pasojé Tutu éshté emri i Jusufit né Egjipt.

Mbrojtjen e monoteizmit, luftén kundér politeizmit, ndalimin e adhurimit té idhujve, fillimin e
reformave dhe tendenca né kété drejtim nga Amonefisi IV, sikur duket e ka béré Jusufi. Eshté e
pamundur gé té shpjegohet né njé ményré tjetér. Ndérkaq Kur'ani tregon se Jusufi né Egjipt nuk
ka hequr doré prej misionit té tij dhe se atje ka patur edhe prej atyre gé i kané besuar atij.’
Shpresojmé se, diturité dhe dokumentacionet gé do té zbulohen né té ardhmen do ta gartésojné
edhe mé miré kété temé.

! Dhiata e Vjetér, Zanafilla, XXXVIII.

2 zanafilla, XXXIX-IIIL.

% Zanafilla, L, (Kapitulli 50).

* R. de Vaux, /srail Ogullarinin Misir'a Yerlesmesi ve Yusuf Kissasi, 19 Mayis Universitesi ilahiyat Fakakultesi
Dergisi, V. 3, Samsun 1989, f. 176-177.

® Kurani, Jusuf, 40; Kéto lajme tradicionale i plotéson edhe arkeologjia.

6. Faraoni dhe murgjit

Mbretéria teokratike e Egjiptit, e themeluar né bazé té sistemit shtetéror, éshté organizata
mé e vjetér e botés. Faraoni, si bir i zotit diell, né jeté llogaritej si njé zot. Vetém se adhurimi
zyrtar gé béhej ndaj faraonéve, fillon pas vdekjes sé tyre. Ai emérohej si dielli gé jeton ose si
pasqyrim i diellit né toké. Pér té mbrojtur natyrén e tyre hyjnore, ishte kusht gé té martohen me
motrat e tyre. Kurse sipas teologjisé sé Helyopolisit, zoti Amon-Re merr pamjen e ¢do faraoni, i
cili ka autoritet. Né tempull faraoni pérballé zotit éshté ekzistenca e vetme hyjnore. Ishte i
obliguar gé té udhéheqé rite dhe ceremoni té ndryshme flijimi. Pér kété gjé murgjit llogariten
zévendeés té tij.

Murgijit, si népunés shtetéroré, jané shpérndaré né téré territorin e shtetit. Né méngjes hapin
derén e tempullit dhe i zgjojné zotat, i mbulojné me mbulesa madhéshtore, u japin gjéra
ushgimore dhe pér nder té tyre e aromatizonin hapésirén me eréra té mira. Né ceremonité, me
vete mbanin edhe pikturat e zotave.

7. Koncepti pér jetén pas vdekjes

Konceptin e egjiptianéve pér jetén pas vdekjes, e kuptojmé nga tekstet papiruse dhe
mbishkrimet né piramida. Egjiptianét besojné se njeriu i vdekur vazhdon té jetojé né varr. Pér kété
arsye né varre léné ushgime dhe pije. Né kohé té caktuara té vdekurve u therin edhe kurban.
Veprimet, si vajimi i t& vdekurit dhe balsamosja e tij, gé shihen gé né periudhén e perandorive té
vjetra, kané té béjné me jetén pas vdekjes. Njeriu, sipas egjiptianéve, pérbéhet prej pesé pjeséve:
Njé trup, nj¢ emér, njé ah (hije), nj¢ ba dhe njé ka. Eshté¢ shumé véshtiré qé, tre termat e
pérmendur mé né fund, té shpjegohen apo té pérkufizohen. Kurse shpjegimet e béra deri mé tash
jané té diskutueshme. Ka mundési gé té kishin pésuar ndryshime mijéra vjet me rradhé. Ah éshté
fugi hyjnore. Pas ceremonisé sé shndrritjes kalon né njeriun. Ba éshté njé lloj shpirti i pérfytyruar
né formé té zogut. Ai shkon né giell dhe i viziton té balsamosurit né varre. Ai mund té marré forma
té ndryshme. Ka éshté personifikim i fugisé sé jetés dhe pérfytyrohet si zané mbrojtése. Ka, lind
bashké& me njeriun, por ai vazhdon té jetojé edhe pas vdekjes dhe ushgehet me ushgimet gé u
ofrohen té vdekurve.

Kujdesi gé tregohet ndaj té vdekurve éshté njé tradité balsamosjeje me zanafillé qé né
kohén e vjetér, kurse pérsosshmériné e ka arritur né periudhén e perandorisé sé re. Kjo tradité,
tregon garté besimin né jetén e vazhdueshme té té vdekurve né varr. Vetém se nga kjo éshté
shumé véshtiré té konkludohet né ményré decide se ekziston besimi se té vdekurit vazhdojné té
jetojné né njé boté tjetér.

Edhe né pérfytyrimin e botés tjetér, ballafagohemi me mendime té ndryshme. Né fillim
egjiptianét supozonin se té vdekurit jetojné né njé vend té largét. Kurse mé voné, shohim se
besojné se ata gé jané larguar nga bota jetojné né qiell, ku kané hipur me shkallé. Kétu
shpirtérat, bashké me zotin e diellit, me anijen e tij (zotit té diellit) e shétisin botén.

Ndérkaq sipas njé mésimi tjetér, shkojné né botén néntokésore té Ozirisit. Atje, sipas asaj
gé pérshkruhet né ,Librin e té vdekurve“, béhet gjykimi i té vdekurve. Ozirisi ulet né fronin e tij,
hyjnesha e té vértetés Maat e sjell brenda té vdekurin, zemrén e té vdekurit e matin Horusi, me
koké skifteri, dhe Anubisi, me koké cakalli. Sekretari zot me emrin Thot’ e shkruan pérfundimin
dhe e lajméron Ozirisin. | vdekuri pérpara 42 gjykatésve, té cilét gjenden rreth e pérqgark Ozirisit,
tregon se s’ka béré asnjé té kege. Nése, ajo gé e thoté pérputhet me realitetin méshirohet. Kétu
nuk ka monoteizém, por shihet njé koncept pér njé zot mbinatyror. Ndérkaq disa piktura gé pér-
shkruajné dénimin e ferrit pér té dénuarit, kané mbetur nga periudhat e mévonshme. Ka
mundési gé té jené edhe mbeturina nga misioni i pejgamberéve té Allahut t& dérguar te ata.



